
				এই পাতাটির মুদ্রণ সংশোধন করা প্রয়োজন। 
[ to J
কখন অকিঞ্চিৎকর হইতে পারে না । এই সকল ক্ষুদ্র ক্ষুদ্র বিষয়ে জাতীয় গৌরবেচ্ছা সঞ্চারিত হইতে হইতে মহৎ বিষয়ে জাতীয় গৌরবেচ্ছা সঞ্চারিত হইবে । আর এক কথা এই, যাহা মাতৃভাষা সম্বন্ধীয়, তাহা আমরা আদোবেই অকিঞ্চিৎকর জ্ঞান করি কেন ?- । -
উপজীবিকা সম্বন্ধে এই বলা আবশ্যক, যে এক্ষণে যেমন ইউরোপীয় অভাব সকল দিন দিন বাড়িতেছে, তেমনি, তাহ। মোচনের ইউরোপীয় উপায় অর্থাৎ শিম্প ও বাণিজ্য বিশিষ্ট রূপে অবলম্বিত হইতেছে না । ইওরোপে এত শিল্প বাণিজ্যের উন্নতি, এখানে কেবল মাত্র এক চাকরী দ্বারা কি এত ভদ্রলোকের জীবিকা নির্বাছিত হইতে পারে ? হাইকোর্টের একজন উকীল সম্প্রতি শামলা মাথায় দিয়ে প্রত্যহ হাইকোর্টে বেরিয়ে কিছু হয় না দেখে শেষে বলিতে বাধ্য হইয়াছিলেন, যে ধোপার কাজের এক কারখানা খুলিলে ইহা অপেক্ষা অধিক লাভ হয় । বস্তুতঃ জগৎ শুদ্ধ লোক কি কখন কেরাণী অথবা স্কুলমাষ্টর অথবা উকীল হইতে পারে ? শিল্প বাণিজ্যের দিক দিয়া কেহ পথ চলে না। অনেকে বারিস্টার অথবা সিবিলিয়ান হইবার জন্য বিলাতে যাইতেছেন, কিন্তু কয় জন সেখানে শিল্প অথবা যন্ত্রবিদ্যা শিখিতে যান ? শিল্প ও বাণিজ্যের প্রতি অমনোযোগ জন্য দিন দিন আমরা দীন হইয়া পড়িতেছি । ইংলণ্ডের উপর আমাদিগের নির্ভর দিন দিন বাড়িতেছে । কাপড় পরিতে হইবে, ইংলণ্ড হইতে কাপড় নী আইলে আমরা পরিতে পাই না। ছুরি কাচি ব্যবহার করিতে হইবে, বিলাত হইতে প্রস্তুত না হইয়া আসিলে আমরা

